Вячеслав Гайзер аттьӧаліс Айму вӧсна Ыджыд тышса ветеранъясӧс ас му пыдди пуктыны да радейтны велӧдӧмӧ тӧдчана уджысь

Талун Сыктывкарын вӧлі «Мы ещё в строю» («Ми вынаӧсь на») небӧг презентация. Тайӧ «Память огненных лет» сериялӧн витӧд небӧг, мый сиӧма Коми Республикаын олысь Айму вӧсна Ыджыд тышын участвуйтысьяслы. Ыджыд вермӧмлы 70 во тырӧмкӧд йитӧдын лэдзӧм сборникӧ пырӧ 400 фронтӧвиклӧн олантуй.

«Тайӧ небӧгыс эз прӧста сідзи шусьы «Мы ещё в строю». Миян ветеранъяс костын, збыль, уна сэтшӧм йӧзыс, кодъяс, арлыд вылӧ видзӧдтӧг, водзӧ зільӧны обществолы бур вылӧ. Ті аддзысьланныд школьникъяскӧд да студентъяскӧд, колльӧданныд салдатпуясӧс армияӧ, участвуйтанныд социальнӧй тӧдчана проектъясын. Миянлы зэв колӧ, медым Ті юксинныд асланыд опытӧн том йӧзкӧд. Ме Тіян водзын аттьӧала республикаса став ветерансӧ, кодъяс пуктӧны пай сійӧ уджас, кутшӧм нуӧдсьӧ Ас му радейтан воӧ да Ыджыд Вермӧмсянь 70 во тырӧмкӧд йитӧдын, кодъяс том йӧзӧс велӧдӧны ас му пыдди пуктыны да радейтны, мый дінмуын век нуӧдсьӧ ӧтув ветеранскӧй организацияяскӧд, и, дерт жӧ, кутас  пыр нуӧдсьыны водзӧ», -  висьталіс Коми Республикаса Юралысь.

Вячеслав Гайзер тшӧктіс разӧдны небӧгсӧ дінмуса став карӧ да районӧ: «Таво Коми Республика странакӧд ӧтув пасйӧ зэв тӧдчана кадпас  - Ыджыд Вермӧмлы 70 во. Талунъя презентационнӧй небӧгыс лоӧ нӧшта ӧти бур козинӧн гӧгрӧс паслы».
